
Nd. 384. Nefndarálit

um frumv. til laga um einkasöluheimild landsstjórnarinnar á steinolíu.

Nefnd sú, er sett var í morgun í máli þessu, hefir átt 3 fundi i dag, og 
á hinum síðasta haft allítarlegt tal við ráðherra.

Nefndin er að því leyti klofin, að Dr. Valtýr Guðmundsson er algerlega 
mótfallinn allri einkasölu, eins þótt ríkið (landið) reki hana sjálft, ogkemurhann 
fram sem minni hluti með breytingartillögur.

Jón Magnússon gerir ekki neinar sjerstakar tillögur, en ritar undir með 
fyrirvara og mun gera grein fyrir skoðun sinni í umræðunum.

Jón Ólafsson heldur fast við frumvarpið með litilsháttar breytingum (þskj. 
370), og svo hjer á eftir. Honum þykir það ábyrgðarhluti, að gera ekki tilraun 
til að stöðva yfirgang og einveldi Danska steinolíufjelagsins (D. D. P. A.), sem 
vitanlega er ekki annað en einn angi af einokunar-kerfi Rockefellers og hans kum- 
pána. Hann hefir átt tal við kaupmenn um frumvarpið, og er það þeirra álit, 
að frumvarpið sje ofureinfalt og auðvelt framkvæmdar. Hefir hann fengið fulla 
vitneskju um, að auðvelt er fyrir stjórnarráðið að fá áreiðanlegan og efnalega 
óháðan kaupmann til að taka að sjer framkvæmd pöntunar, afgreiðslu og reikn- 
ingshalds steinolíusölu stjórnarinnar fyrir sanngjarnt verð (segjum 6000 kr. auk 
uppskipunar og útkeyrslu-kostnaðar).

Ráðherra vaxa mjög í augum örðugleikarnir við framkvæmd frumvarps- 
ins, ef heimildin yrði notuð; en það verður undirritaður framsögumaður að telja 
sprottið af skorti á kunnugleika á verslunartilhögun yfir höfuð. Enda ber það 
á milli, að ráðherra telur það sjálfsagt, að stjórnin annist um að hafa birgðir og 
útsölu á hverri verslunarhöfn; en nefndin ætlast að eins til, að sjeð sje fyrir 
birgðum í Reykjavik, og telur landsmenn (kaupmenn, kaupfjelög og aðra) eiga 
jafnhægt með að birgja sig upp með olíu hjeðan, eins og nú frá útlöndum.

Nefndin ræður þvi háttvirtri deild til að sainþykkja frumvarpið með breyt- 
ingum Jóns Ólafssonar, og að afgreiða það með afbrigðum frá þingsköpum á 
morgun héðan frá deildinni, svo að efri deild gefist kostur á, annaðhvort að af- 
greiða það sem lög eða fella það.

Alþingi, 22. ágúst 1912.

Jón Ólafsson, Jón Magnússon,
skrifari og framsögumaður. formaður, með fyrirvara. .

Með skirskotun til breytingatillagna minna.
Valtýr Guðmundsson.

BREYTINGARTILLÖGUR 
frá Jóni Ólafssyni.

1, Við enda 1. málsgreinar, 1. gr. bætist: Birgðirnar skulu vera i Reykjavík og 
seldar þar fyrir borgun út í hönd.



2. Aflan við 2. grein, bætist ný gr., er verði

3. gr.: Stjórnin getur ráðið hentugan mann gegn kaupi, er um semur, 
til að standa fyrir kaupum, sölu og afhending á oliunni. Skal hann bera 
undir stjórnarráðið til samþykkis pantanirnar, verð og stærð o. s. frv., og 
gera henni skil fyrir andvirði, svo oft sem stjórnin ákveður. Að öðru leyti 
setur stjórnin honum reglur og skilyrði.

3. í lok 3. gr., sem verði 4. gr., komi »lögreglumál« i stað »sakamál«.


